
Abstract. This article explores the interrelation of antiquity and modernity in the development of Uzbek national

O‘ZBEK MILLIY LINGVOMADANIYATINING QADIMIYLIK VA ZAMONAVIYLIK
ASOSLARI

Jo‘rayev Nabi Narziyevich
filologiya fanlari bo‘yicha falsafa doktori,

Annotatsiya. Maqolada o‘zbek milliy lingvomadaniyatining shakllanish jarayonida qadimiylik va
zamonaviylikning o‘zaro uyg‘unligi tahlil gilinadi. Qadimiylik unsurlari xalq og‘zaki ijodi, mifologik garashlar,
gadimgi yozma manbalar, tarixiy til qatlamlari va madaniy an’analarda namoyon bo‘lsa, zamonaviylik unsurlari
globalizatsiya, texnologik taraqqiyot, ta’'lim va kommunikatsiya jarayonlarida ko‘zga tashlanadi. Shuningdek,
magqolada til va madaniyat o‘rtasidagi uzviy aloqadorlik, milliy o‘ziga xoslikni ifodalashdagi lingvomadaniyatning
o‘rni hamda zamonaviy davrda milliy qadriyatlarni asrab-avaylash va ulardan samarali foydalanish masalalari
keng yoritiladi. Tadqiqot natijalari o‘zbek lingvomadaniyatining rivojlanish bosqichlarini aniglash, uni ilmiy-
nazariy jihatdan o‘rganish va amaliy sohalarga tatbiq etish uchun muhim ahamiyat kasb etadi.

Kalit so‘zlar: lingvomadaniyat, gadimiylik, zamonaviylik, milliy til, o’zbek madaniyati, qadriyat, globalizatsiya.

Kirish. O’tgan XX asrning so’'nggi o’n yilliklarida lingvokulturologiya tilshunoslikning
mustaqil yo’nalishi, yangi sohasi sifatida lingvistika maydonida paydo bo’ldi.
Lingvomadaniyatning shakllanishi jamiyat taraqqiyoti bilan chambarchas bog‘liq. Qiyosiy-
tarixiy tilshunoslik ma’lumotlariga tayangan holda balki nutqni ham o’rganish zarur”,- degan
fikrga keladi. Ushbu sohada olib borilayotgan tadgiqotlarning o’ta dolzarbligi shundaki,
insoniyat jamiyatida til orqali madaniyat va mentalitet haqidagi bilim hamda tushunchalarni

chigarishga hissa qo’shmoqda, madaniyatlararo muloqotni rivojlantirishni targ‘ib qilishga
xizmat qilmoqda. Tilshunos olimlarimiz, tadqiqotchilarimiz izlanishlarni yangi bosqichga
chiqarish uchun intilganlari sayin yangi-yangi manbalar, lingvomadaniy sohadagi tarixiy va
gadimiy ma’lumotlar dunyo yuzini ko'rmoqda. Shuning uchun ham bugungi kunda madaniyat
tushunchasini deyarli barcha tilshunoslar, tadqiqotchilar sharhlashga harakat qilmoqdalar.

Madaniyat insonning, butun jamiyat a'zolari guruhining hayoti va faoliyatini,
qarashlarini tavsiflaydi, ko’rsatadi hamda namoyon etadi. Insonning xulq-atvori, ongi va
serunum faoliyatining xususiyatlari orqali ochib beradi. Shuningdek, narsalar, badiiy san’at
asarlari, lingvistik belgilar, birliklarda ifodalanadi. Lingvomadaniyat bugungi kunda
madaniyatshunoslik va tilshunoslik fanlarini bir-biriga bog‘laydigan, bu fanlar o’rtasida bir
ko’prik vazifasini o’taydigan fan sifatida maydonga chiqdi. Bu fan lingvomadaniy birliklar
hamda tushunchalarda har bir xalq milliy mentaliteti va madaniyatining aks etishini
o’rganadigan, tahlil giladigan fandir. Lingvomadaniy so’zlarning qadimiyligini, tarixiyligini
ko’rsatib, shuning bilan birga uning zamonaviyligini taqqoslash, ochib berish, tahlil qilish orqali
ham juda ko’plab ahamiyatli ma’lumotlarni po’yobga chigarish mumkin. Milliy
lingvomadaniyat fanining o’rganish obyektida uzoq tarix bilan bog'liq, alogador ma’lumotlar
juda ko’plab uchraydi. Diaxronik lingvistika bilish vositasi sifatida til va lingvistik usullardan
xalgning uzoq o’tmishi, etnik tarixi, moddiy va ma'naviy madaniyatining rivojlanish qadimiyligi
hagida ma’lumotlar to’plashga xizmat qiladi. Diaxronik lingvomadaniyat ham, zamonaviy
lingvomadaniyat ham xalq madaniyati, madaniy va milliy urf-odatlarining tilda badiiy aks
etishini o’rganadi.

Adabiyotlar tahlili va metodologiya. “Dunyodagi qadimiy va boy tillardan biri bo’lgan
o’zbek tili xalqgimiz uchun milliy o’zligimiz va mustaqil davlatchilik timsoli, bebaho ma'naviy
boylik, buyuk gadriyatdir. Kimda-kim o’zbek tilining bor latofatini, jozibasi va ta’sir kuchini,
cheksiz imkoniyatlarini his qilmoqchi bo’lsa, munis onalarimizning allalarini, ming yillik
dostonlarimizni, o’lmas maqomlarimizni eshitsin, baxshi va hofizlarimizning sehrli
qo’shiglariga quloq tutsin” [1], - degan edi Prezidentimiz Sh.M.Mirziyoyev. Bu teran fikrlarning
zamirida bir dunyo ma'nolar mujassam. Unda butun bir o’tmish, butun bir tarix, el, yurt va xalq
bor, uning kelib chiqishi, urf-odatlari, tili va madaniyati bor.

“O’zbeklar Markaziy Osiyoning qadimiy xalglaridan bo’lib, o’zining uzoq asrlar guvoh
yozuv madaniyati, boy yozma yodgorliklari, yozma adabiy til va matn tuzish an’analari,
etnografiyasi, milliy udumlariga ega. Xalgning oti - o0’zbek, uning tilini esa o’zbek tili deymiz.
O’zbek tili turkiy tillarga mansub. Turkiy tillar deganda o’zbek tili qolipidagi, har qalay,
o’zbeklar tinglaganda uncha-muncha tushunadigan tillar ko’zda tutiladi” [10]. Bu masalada
bundan ming yillar oldin Mahmud Koshg‘ariy o’'zining “Devonu-lug‘ati-t-turk” asari
mugaddimalarida yozgan fikrlari yana ham aniqroq ma’lumot beradi: “Men bu kitobni maxsus
alifbo tartibida hikmatli so’zlar, sajlar, maqollar, rajaz va nasr deb atalgan adabiy parchalar
bilan bezadim...Bu ishda misol tariqasida turklarning tilida qo’llanilib kelingan she’rlaridan,
shodlik va motam kunlarida qo’llaniladigan hikmatli so’zlaridan, magqollaridan keltirdim”.
Yuqoridagi fikrlarni yana ham aniqroq ma’lumotlar bilan boyitadigan bo’lsak, Zahiriddin
Muhammad Bobur “Boburnoma” nomli asarida ham o’zining tug'ilib o’sgan yurti Andijon
haqida yozib,“...eli turkdir, shahar va bozorisida turkiy bilmas kishi yo’qdir. Elining lafzi qalam
bila rosttur...Ani uchunkim, Mir Alisher Navoiyning musannafoti bovujudkim, Hirida nash’u namo
topiptur, bu til biladur”[2], - degan edi. Shunga asosan, o’zbek milliy tilshunosligi hamda

lingvomadaniyatining namoyon bo’lishi tarixan uzoqlarga, uzoq asrlarga borib taqaladi,
shuningdek, o’zida tarixiy milliy madaniyat va milliy lingvomadaniyatning haqiqatini aks
ettiradi deya olamiz. Garchi lingvokulturologiya tilshunoslikning yangi sohasi, yangi fani bo’lsa-
da, u O’rta asrlar, balki undan ham oldingi davrlar tilshunosligi va lingvomadaniyati to’g‘risidagi
ma’lumotlarga murojaat qilish orqali yangi-yangi ma’lumotlarni ro‘yobga chiqaradi. “Bugun
hech bir mubolag‘asiz aytish mumkin va buni men qayd etmoqchiman. O’rta asrlar Sharq
daholarining buyuk kashfiyotlaridan iborat ilmiy merosning chuqur qatlamlari hali to’liq
o’rganilmagan va o'z tadqiqotchilarini kutmoqda” [3], — degan mamlakatimizning birinchi
prezidenti I.A.Karimov. Tilshunos olimlarimiz, tadqgiqotchilarimiz va kashfiyotchilarimiz
izlanishlarni yangi bosqichga chigarish uchun intilayotganlari sari yangi-yangi manbalar, milliy
lingvomadaniy sohadagi o’tmish, tarix ma’lumotlari kashf qilinaveradi. Ta’kidlash kerakki,
tarixiylik va zamonaviylik, ulug‘vorlik va navqironlikni asrlar osha o’zida namoyon etib, ilmiy
jihatdan hamisha yuksalib kelayotgan o’zbek milliy tilimiz hamda o’zbek milliy madaniyatimiz
mazmuni, madaniy va lingvomadaniy tushunchalarning ildizi asosan O’rta asrlarga, aytishimiz
mumkinki, undan ham oldingi davrlarga borib taqaladi. Bu boradagi fikr va g‘oyalarimizni izchil
tahlil qilishimizga o’zbek adabiy tili tarixi bo’yicha qilingan davriy tasnif [10] yordam beradi.
Agar lingvomadaniyat va lingvomadaniy tushunchalar masalasiga chuqurroq e’tibor bilan
murojjat qiladigan bo’lsak, avvalo bu soha ilk O’rta asrlarda Markaziy Osiyoda kechgan
lingvomadaniy jarayonlar [11] tahliliga bizni jalb giladi.

Muhokama va natijalar. Qadimgi turkiy xalglarning turmush tarzi, qadimgi turkiy
xalglarda, ularning badiiy jihatdan bebaho asarlarida lingvomadaniy tushunchalarning
ifodalanishi, bu bilan xalgning ijtimoiy-siyosiy, madaniy turmush tarzini aks ettirgan
tushunchalar bilan bog‘ligligi, Buyuk ipak yo’li hamda umuman Markaziy Osiyoda kechgan
lingvomadaniy jarayonlar [11], til vaziyatlariga murojaat qilishimizning asosi bo’ladi. Bu
masala filologiya fanlari doktori, professor Qosimjon Sodiqovning izlanish va tadqiqotlarida
mukammal ma’lumotlar bilan to’ldirilganligi bilan asoslashimiz mumkin. Ta’kidlash joizki,
“O’rta Osiyoda yashab kelgan turkiy tub aholi o’zbek xalqining ota-bobolaridir” [10].

Madaniyatli kishilar avvalo “xalq”, “yurt”, “vatan” tushunchlarining mazmunini qalban
his qilishi va yurakka joylashi lozimligi O’rta asrlardayoq aytilganligi hayratlanarlidir. Ilk O’rta
asrlarda Markaziy Osiyoda kechgan lingvomadaniy jarayonlarda qadimgi turk (o'zbek)larda
“xalq”, “yurt” [10] tushunchalarinig ifodalanishining o’zi o'zbek lingvomadaniyatining
gadimiyligidan dalolat beradi.“Qadimgi turkiy tilda ijtimoiy uyushmani bodun atashgan, bu so’z
hozirgi tushunchamizda “xalq, ulus” degani. Keyinchalik bu so’z tovush o’zgarishiga uchrab
(d>8>y)bodun, boyun ham deyilgan. Jumladan, Mahmud Qoshg‘ariy bu so’zni bobun shaklida
berib, “xalq, omma”deya izohlaydi va u chigilcha ekanligini “ya’ni chigillar uni ana shunday
talaffuz qilganligini” [6] ta’kidlaydi” [10]. To’'nyuquq bitigida: “Men bo’lmaganimda, Qapag‘an
xoqon, turk sir xalqi yerida urug’ ham, xalq ham, kishi ham egalik qilolmas edi” [10], — deydi.
“O’rxun-Enasoy obidalari, Kultegin kabi bitiktoshlarda ham “xalq, mamlakat, yurt, vatan”
tushunchalari o’z ifodasini topganligini aytish lozim bo’ladi. Unda Kulteginning
gahramonliklarini tasvirlash orqali uning vatan, ona-yurt uchun jonini ham fido qilishga tayyor
turib jang olib borishi tasvirlarida ushbu tushunchalar yanada yaqqolroq namoyon bo’ladi:

“Qul-Tegin yadag'in o’playu tagdi,
0’ng Tutuq yorjun yaruqlug’ alidin tutdi.
Yaruqlug‘da qoronqa anjuladi.

Ul sog’ onda yo’qqusdimiz.

Mazmuni:

Kultegin piyoda dushmanga tashlandi,

Zirhli o’'ng Tutuqni odamlari bilan(birga)tutib oldi.
Zirhdaligicha qo’shinni tor-mor qildik [7].

“O’zbek tilining izohli lug‘ati”da “xalq, yurt, vatan” so’zlariga quyidagicha ta'rif berilgan:
“Xalq - yaratish, ijod qilish; yaratilgan jonzod va odamlar. 1. Xalqqa xizmat - oliy himmat.
Maqol.To'yingizga yig‘ilibdi butun el, Xalq kelmoqda to’yga oqib go’yo sel. (H.Olimjon). 2.
Tarixiy birlikning turli shakllari; qabila, elat, millat. O’zbek xalqi Navoiy, Bobur, Lutfiy kabi
buyuk donishmand shoirlarning asarlarini o’qigan. 3. Muayyan joy aholisi; O’zbekiston xalqi.
Shahar xalqi. Qishloq xalqi. 4. Biror joyga to’plangan odamlar; xaloyiq, olomon” [8].

“Yurt. 1. Ma’'lum xalq, aholi yashab turgan joy; o’lka, mamlakat, vatan. Tug'ilib o’sgan
yurtim. O’zga yurtda shoh bo’lguncha, o’z yurtingda gado bol. Maqol. Bahor! O’ziga xos yoqimli
vigor bilan yurt uzra odim tashlaydi. (Sh.Rashiov, Qudratli to’lgin). 2. Biror mamlakat yoki
go’shada yashovchi xalq; el, aholi. “Ana xolos, qozi pochchang yurtga osh berayotgan bo’lsa,
tuyasining dumi yerga tegibdi-ku. M. (Ismoiliy, Farg‘ona tong otguncha)” [8]. “Vatan - tug‘ilib
o’sgan joy, yurt. 1. Kishining tug'ilib o’sgan o’lkasi, shahri yoki qishlog'i; yurt, diyor. Bulbul
chamanni sevar, odam-vatanni.(Maqol). 2. Kishi tug‘ilib o’sgan mamlakat; ona -yurt. Ona-
vatan.Ulug’ vatan” [8].

Biz e’tibor qaratayotgan “xalq, yurt, vatan” tushunchalari bugungi zamon o’zbek
tilshunosligida va o'zbek milliy adabiyotshunosligida ham milliy lingvomadaniy birlik sifatida
qo’llanilgan. Qur'oni Karimda “Vatanni sevmak iymondandur” deyilgan bo’lsa, hazrat Alisher
Navoiy “Vatan tarkini bir nafas aylama, Yana ranju g‘urbat havas aylama”,- deydi. O'zbek
xalqimizning hikmatlarida “Elidan ayrilgan ellik yil yig‘lar” deyilsa, Abdurauf Fitrat “Turonim,
sendan ayrilmoq - mening uchun o’limim, Sening uchun o’lmoq - mening tirikligimdir”, 1915-
yilda yozgan she’rida “Vatan sajdagohimdir”, — deya o’zining vatanga bo’lgan sadoqatini badiiy
va ravon tilda ifodalaydi. Shoir Muhammad Yusuf “Yurtim, ado bo’lmas armonlaring bor,
Toshlarni yig‘latgan dostonlaring bor, O’tmishingni o’ylab og‘riydi jonim, Ko’ksing to’la shahid
o’g'lonlaring bor”,- deganida ham “Shoir nazarida, Vatanga muhabbat-Vatan uchun fido
bo’lmoqqa tayyor turish, o’ziga hech narsa tilamaslik, buyuk sadoqat, ixlosdan iborat [5]
yuksak milliy madaniyat bordir. O’zbek milliy lingvomadaniyatining qadimiyligi va
zamonaviyligiga qaratilgan fikrlar Mahmud Koshg‘ariyning “Devonu lug‘ati-t-turk” asariga
murojaat qilish orqali yana ham teranlashadi. Chunki bu asarning tahlilida o’zbek
lingvomadaniyati bilan bog‘liq misollar juda ko’plab uchraydi. “Turmush va madaniyatning
bir qator sohalarida yaylov hayoti oldingi orinlarda turgan. Aynigsa, sport bellashuvlarida
yaylov yetakchilik gilar edi.

Chavandozlik bilan bog‘liq poyga, uloq, ko’pkari, qizquvdi singari bellashuvlar yaylovda
o’tkazilgan. Yaylov kuch va jasorat maskaniga aylangan” [10]. Mahmud Koshg‘ariyning “Devonu
lug‘ati-t-turk” asarida qo’llanilgan yaylov, o’tov, poyga, uloq, ko’pkari, qizquvdi, baxshi, isiriq,
elak, o’rik, anduz, o’chaqlig’, namat, qashuq, uzangi, egar so’zlari o’zining qadimiyligini
saglagan holda o’zbek milliy lingvomadaniyatining namunasi sifatida madaniyat bilan bog'liq
mazmunlarni to’liq ifodalaydi. “O’zbek o’tovlari badiiy bezaklari bilan farq qilgan. Ularda
xalgning milliy san’ati, madaniyati aks etib turgan” [10]. “Mahmud Koshg‘ariy o’zining “Devonu
lug‘ati-t-turk” asarida turkiy so’zlar ma’nosini ochib berish uchun keltigan xalq maqollarining

katta gismi yaylov turmush tarzi, chorvachilik, yilqgichilik, ovchilik, hayvonot dunyosi bilan
bog‘liq” [10]. Yuqorida e’tiborga olingan madaniyat belgilari ifodalangan so’zlar bugungi
zamonaviy davrimizda ham o’zbek xalqimizning milliy madaniyatini boy o’zbek tilimiz orqali
ifodalaganining guvohi bo’lamiz. Bu borada yozuvchi Tog'ay Murod asarlari fikrlarimizning
dalili sifatida xizmat qiladi.

Tog‘ay Murod asarlarida xalgimizning milliy madaniyati qalamga olingan.“Yaylov”,
“chavandoz”, “ko’pkari”, “uloq”, “isiriq”, “o’choq” so’zlari o’zbek xalqining milliy
madaniyatini ifodalagan. “Chavandozlar to’daga ot soldi. Otlarini qimtidi, otlarini tizzalari bilan
niqtadi, otlarini gamchiladi, otlarini ulogqa haydadi. Uloq sonsiz ot tuyoqlari orasida qoldi.
Qo’llar ulogqa talpindi, ammo ololmadi” [12], “Yulduzlar mangu yonadi” qissasida: -
“Odamlar,Ogjarda ko’pkari bo’ladi! — dedi Nabi ogsoqol. - Ana, ulogni olib ketdi! Xohlaganlar
borsin! Eslaringda bo’lsin, kechasi olish bo’ladi, ertaga yana ko’pkari!” [4] gaplarida O‘zbek
milliy madaniyati milliy ruhda tasvirlangan. Ayniqsa, Mahmud Koshg'ariyning “Devonu lug‘ati-
t-turk” asarida “utug” — dazmol(DLT,41-b); andavaga o’zshash temir (uskuna) bo’lib, uni
gizdiradilar va kiyimning chok hamda baxyalarini va tuklarini bostirib, silliglaydilar” [4].
“Anduz” (angduz, DLT,59-b) rosan; yerdan qazib olinadigan o’simlik ildizi. Otlarning qorin
og'rig'i kasaliga davo bo’ladi. “Anduz bolsa at o’lmas. Ma’'nosi: Rosan o’ti yoningda bo’lsa, ot
yo’lda qorin og'rig‘idan o’Imaydi, ot og‘rib qolganda u bilan davolash mumkin” [4], — degan
ma’lumotlar keltirilgan. Zamonaviy talginda ham “anduz”o’simligi shoir Azim Suyun she’rida
o’z ifodasini topgan: “Andiz o’sgan yerlarda otlar bevaqt o'lmag‘ay,Yaxshi bo’lsa ayollar, erlar
yuzi so'lmag‘ay”. Yoki “isiriq” (hazorispand) so’zi ham “Mahmud Koshg‘ariyning “Devonu
lug‘ati-t-turk” asarida Kkeltirilib, bozorlarda, odamlar to’planadigan joylarda tutatilishi,
shamollash kasalligi, tumov kasalligiga davo ekanligi, ming dardni qaytarishi aytiladi. “Devonu
lug‘ati-t-turk” asarida aytib o’tilgan isiriq diniy marosimlar, rasm-rusumlarda haligacha
ishlatilib kelinadi. Masalan, “yuvg‘uchilar marhumni suvga olishgach, uni taxtaga yotqizib
yuzini qiblaga burib qo’yishadi. Xonaga isiriq tutatiladi. Bu zardushtiylikda yovuz ruhlarni
haydovchi vosita sifatida qo’llanilgan” [13]. Chagaloq tug‘ilganda beshikka solish marosimida,
yangi uyga ko’chib kirilganda, kelin tushib kelganda va shunga o’xshash ko’pgina marosimlarda
isiriq tutatiladi. Uylarga yomonliklarni daf qilish maqgsadida isiriq shodalarini osib qo’yadilar.

Ushbu Kkeltirilgan misollar o’zbek milliy lingvomadaniyatining qadimiyligi va
zamonaviyligidan dalolat beradi hamda ilmiy-nazariy asos sifatida xizmat giladi. Mahmud
Koshg‘ariyning “Devonu lug‘ati-t-turk” asarida juda ko’plab shunga o’xshash so’zlar, maqollar
va matallar keltirilganki, bu so’zlar o’zbek milliy lingvomadaniyatining tarixiyligi va
zamonaviyligidan dalolat beradi:

Mahmud Koshg‘ariyning “Devonu lug‘ati-t-turk” asarida qo’llanilgan lingvomadaniy
so’zlar, maqollar va matallar tahlili

Devonu lug‘ati-t- Zamonaviy
t/r | turk asaridagi HO’ATdagi Ma’no ifodasi
ko’rinishi Ifodasi
Ming dardni qaytaruvchi, shamollash
. . ) kasalligida qo’llaniladigan viruslarni
1. isiriq isiriq, hazorispand o o )
yo’qotish xususiyatiga ega bo’lgan
o’simlik.
9. ochaglig! o'chogli uy O’chogq, olov yoqul()),y ovqat gilinadigan
elak elak Elak - un, bug‘doy, qum elash asbobi.
4. namat kigiz Qo ylarnm'g yungldan I'Fayyorlangan
to’shaydigan jihoz.
. O’rik, shaftoli va olxo’ri mevalarining
5. eruk o‘rik . .
umumiy nomi.
Er uchun shoshilgan
Ersak erka xotin erga
9. tegmas, ewak yolchimaydi, Shoshgan qiz erga yolchimas
ewka tegmas shoshma- shoshar
kishi uyiga yetolmaydi
10. Erdam basi til Odobning boshi til Odobning boshi kalom
Bes eripak tliz ,
11. ermas Besh qo'l (barmog) Besh qo’l barobar emas
barobar emas.
12. ezgu yaxshi, chiroyli ish Yaxshi ish, yaxshi odat.
gashugq
quruq gasuq goshiq
13. | 2st¥qayaramas, Qurug qoshiq og'izga Quruq qoshiq og'iz yirtadi.
qurug soz yogmas, quruq gap
qulagqa yaqismas qulogqa
[9]
14. beshik beshik chagaloglar uyi
15. uzangi uzangi otning abzali
16. egar egar otning abzali

Xulosa. Yuqorida keltirilgan tahlillar shuni ko‘rsatadiki, ozbek milliy lingvomadaniyati
tarixiy jarayonlarning mahsuli sifatida qadimiylik va zamonaviylik omillarining uzviy
uyg‘unligidan shakllanib kelmoqda. Qadimiylik unsurlari xalq ogzaki ijodi, mifologik
tasavvurlar, diniy va falsafiy meros hamda yozma manbalarda o‘z ifodasini topgan bo‘lsa,
zamonaviylik unsurlari globallashuv, axborot texnologiyalari, ijtimoiy-madaniy islohotlar va
yangi kommunikativ jarayonlar orqali 0oz aksini topmoqda. Til va madaniyatning uyg‘unligi
milliy o‘zlikni mustahkamlash, o‘zbek xalqining dunyoqarashi va qadriyatlarini asrab-avaylash,
ularni keyingi avlodlarga yetkazishda muhim o‘rin tutadi. Shu bois, milliy lingvomadaniyatni
chuqur ilmiy tadqiq qilish, uni ta’lim, madaniyat, ijtimoiy hayot va xalqaro aloqalar tizimiga
tatbiq etish bugungi kunning dolzarb vazifasidir. O‘zbek lingvomadaniyatining qadimiylik va

zamonaviylik asoslarini uyg‘un holda o‘rganish milliy o‘zlikni saglash bilan birga uni global

madaniy muloqotga munosib tarzda olib chiqishga xizmat qiladi.

